კორონავირუსის პრევენციისა და აღკვეთის მიზნით 
განხორციელებული შესყიდვები

კორონავირუსისთვის პრევენციისა და განხორციელებისათვის საჭირო მომსახურებების და საქონლის შესყიდვები დაიწყო  საქართველოს მთავრობის 2020 წლის 30 იანვრის N169 განკარგულების გამოცემის საფუძველზე. თანხა გამოყოფილი იყო მთავრობის სარეზერვო ფონდიდან 1 000 000 ლარის ოდენობით.
კორონავირუსის მართვის საკოორდინაციო კომისიის N1 სხდომის ოქმით განისაზღვრა შესასყიდი საქონლის ნუსხა.  2020 წლის 31 იანვრის 01-37/ო ბრძანებით განისაზღვრა სარეზერვო ფონდიდან გამოყოფილი ასიგნების ფარგლებში განსახორცილებელი შესყიდვების კომისია, რომელსაც დაევალა განსახორციელებელი შესყიდვების შესახებ შეთანხმებული გადაწყვეტილების მიღება. კომისიას შესყიდვის განხორციელების ყველა ეტაპზე მიეწოდებოდა ინფორმაცია განსახორციელებელი შესყიდვის ოდენობის, მიმწოდებლის ვინაობის (საიენტიფიკაციო კოდის მითითებით) და სახელშეკრულებო ღირებულების თაობაზე. 

პირველ ეტაპზე გასახორციელებელი შესყიდვები (მიმწოდებელთა ვინაობა და ღირებულებები) განხორციელდა სსიპ ,,საგანგებო სიტუაციების კოორდინაციისა და გადაუდებელი დახმარების ცენტრის“ მიერ მოწოდებული მონაცემების საფუძველზე.

ყველა შემდგომი ეტაპის შესყიდვები განხორციელდა საკოორდინაციო სხდომის ოქმით განსაზღვრული ოდენობების შესაბამისად, მიმწოდებელთა მოძიება ხორციელდებოდა ფასისა და მოწოდების პირობების შესაბამისად, გლობალური დეფიციტისა და საქონელზე მოთხოვნის გათვალისწინებით პრიორირიტეტი იყო საქონლის ფასი და მოწოდების მინიმალური პერიოდი.

საკოორდინაციო საბჭოს გადაწყვეტილებით დავალებული გვქონდა სამედიცინო აპარატურის შესყიდვა, შპს აკადემიკოს ნ. ყიფშძის სახელობის ცენტრალური საუნივერსიტეტო კლინიკისათვის  გადასაცემად. აღნიშნულის უზრუნველსაყოფად ჩატარდა ბაზრის კვლევა, მოძიებული იქნა მიმწოდებლები, შესასყიდი საქონლის ტექნიკური მახასიათებლები შეთანხმდა კლინიკის მენეჯმენტთან და შესათანხმებლად ელ. ფოსტით გაეგზავნა 01-37/ო ბრძანებით განსაზღვრულ კომისიას, რათა აპარატურის შესყიდვა განხორციელებულიყო სარეზერვო ფონდიდან. მომწოდებლების შერჩევისას მნიშვნელოვანი ფაქტორი იყო საქონლის ადგილზე არსებობა და საქონლის ფასი, ვინაიდან სამედიცინო აპარატურის შემოტანა, მსოფლიოში არსებული სიტუაციის გათვალისწინებით, დაკავშირებულია სირთულეებთან. აღნიშნული პრინციპით შეირჩა შპს ,,ემტექი“, თუმცა ხელშეკრულების გაფორმება მასთან ვერ მოხერხდა სარეზერვო ფონდის ფარგლებში არასაკმარისი რესურსის გამო, ვინაიდან  ხელმძღვანელობის დავალებით დაგვევალა (თალაკვაძე, წოწკოლაური) პირადი დაცვის საშუალებების შესყიდვა შპს ,,ერიო პროდაქშენთან“.  ორგანიზაციის მიერ საქონლის ფასი თავდაპირველად წარმოდგენილი იყო აშშ დოლარში დღგ გარეშე, თუმცა შემდგომ შეიცვალა გარემოება და გვეცნობა რომ საჭიროა 18% დღგ დამატება და ხელშეკრულების გაფორმება დღგ ჩათვლით 799 0060,67 დოლარზე (სარეზერვო ფონდიდან). 
საქართველოში კორონავირუსის გავრცელების საკმაოდ მაღალი რისკის გათვალისწინებით სამედიცინო აპარატურის შესყიდვა წარმოადგენდა უმნიშვნელოვანეს ფაქტორს. მიღებულ იქნა გადაწყვეტილება აპარატურის შესყდვა განხორციელებულიყო სახელმწიფო შესყიდვის საშუალებით. 
საქართველოს მთავრობის 2020 წლის 17 მარტის N176 დადგენილებით, განისაზღვრა ახალი კორონავირუსული დაავადების COVID 19 – ის მართვის საჭირო საშუალებების პროგრამული კოდი, ღირებულებით 28 000 000 ლარი. პროგრამის განხორციელების მექანიზმად განისაზღვრა გადაუდებელი აუცილებლობა ან/და ,,სახელმწიფო შესყიდვების შესახებ“ საქართველოს კანონის 10 1 მე-3 პუნქტის ,,დ“ ქვეპუნქტი. ამასთან საქართველოს მთავრობის 2020 წლის N164 განკარგულება (მე-4 და მე-6 პუქტი)  აძლევს უფლებას შემყიდველ ორგანიზაციას ახალო კრონავირუსის გავრცელებისა და პრევენციის აღკვეთის მიზნით განსახორციელებელი შესყიდვები განახორციელოს გამარტივებული შესყიდვით, გადაუდებელი აუცილებლობის მუხლით.
გადაუდებელი აუცილებლობით განხორციელებული პირველი შესყიდვა იყო შპს ,,ემტექი“-სთან გაფორმებული ხელშეკრულება. აღნიშნულის თაობაზე მომზადდა 18 მარტის N01-2376 მოხსენებითი ბარათი, N01/3421 წერილი და შესყიდვა ხელშეკრულების გაფორმების შემდგომ შეთნხმდა შესყიდვების სააგანტოსთან, თანხმობა გაცემულია სახელმწიფო შესყიდვების სააგენტოს თავმჯდომარის 23 მარტის N1139 განკარგულებით. 
მიმდინარე წლის 20 მარტს სასწრაფო რეჟიმში, ბატონ გ. წოწკოლაურის დავალებით დაგვევალა სასწრაფო და დაუყოვნებლივ რეჟიმში შემდეგი შესყიდვების განხორცილება:
· შპს ,,დენსტალ დენტი“ - 250 000 წყვილი ხელთათმანი, ღირებულებით 75 000 ლარი;
· შპს ,,ვესტ ფარმი“ – 400 000 წყვილი ხელთათმანი, ღირებულებით 100 000 ლარი; 
·  შპს ,,დოქტორ გუდსი“ – 40 000 ცალი ქირურგიული ხალათი, ღირებულებით 94 400 ლარი;
·  შპს ,,თნ ჯგუფი“- 10 000 ცალი სახის დამცავი ფარი, ღირებულებით 85 000 ლარი; 
·  შპს ,,თბილისი მედიკი“ - 5 000 ცალი ერთჯერადი ხალათი, 40 000 ცალი სამედიცინო ქუდი, 40 000 წყვილი პოლიეთილენის ბახილი, საერთო ღირებულებით 19 200 ლარი;
· შპს ,,უნიკაპი“ - ბიოლოგიური დამცავი კომბინიზონი, 50 000 ცალი, ღირებულებით 495 000 აშშ დოლარი (აღნიშნული ხელშეკრულება ხელმოწერილია მხოლოდ ჩვენი მხრიდან და ველოდებით ხელმოწერას მიმწოდებლის მხრიდან).
აღნიშნული მიმწოდებლებიდან  შპს ,,თნ ჯგუფი“ და შპს ,,უნიკაპი“ მოწოდებული იქნა სსიპ სახელმწიფო შესყიდვების სააგენტოს მიერ განხორციელებული ბაზრის კვლევის მონაცემებიდან და ხელმძღვანელობის (თალაკვაძე, წოწკოლაური) მითითებით. აღნიშნულ სიაში ფიგურირებდნენ რიგი მომწოდებლები (მაგალითად გ. ნიკოლეიშვილი გვთავაზობდა პირბადეების შემოტანას ჩინეთიდან) რომლებიც გვისახელებდნენ უფრო ძვირ ფასს, ვიდრე ქონდათ მიწოდებული სააგენტოსთვის.
შპს ,,უნიკაპი“-თან (დირექტორი გ. ქურხული) წინა დღეებშიც მიდიოდა მოლაპარაკება (შეხვედრა გაიმართა სამინისტროში მიმიდინარე წლის 15 მარტს, რომელსაც ესაწრებოდნენ პოტენციური მიმწოდებლების მთელი ჯგუფი აგრეთვე სახელმწიფო შესყიდვების სააგენტოსა და მთავრობის ადმინისტრაციის წარმომადგენლები. შეხვედრას არ დასწრებია სამინისტროს ადმინისტრაციის არცერთი წარმომადგენელი) 50 000 ცალი  ბიო-ქიმიური დაცვის კომბინიზონის მოწოდებაზე. მიმწოდებელი ირწმუნებოდა რომ შეძლებდა საქონლის მოწოდებას და ადანაშაულებდა სამინისტროს მხარეს ხელშეკრულების გაფორმების დაყოვნებაში (და არა მარტო). დაჩქარებულ რეჯიმში, სასწრაფო წესით მომზადდა ხელშეკრულება, ხელი მოეწერა სამინისტროს მხროდან ბატონ გ. წოწკოლაურის მიერ, განხორციელდა ბატონი გ. წოწკოლაურისა და გ. ქურხულის შეხვედრა (მიმწოდებელი ითხოვდა დახმარებას ტვირთის გადაზიდვის პროცესებში). შპს ,,უნიკაპის“ - ხელმძღვანელი გვარწმუნებდა, რომ მეორე დღეს მოგვაწვდიდა ხელშეკრულების შესრულების უზრუნველყოფის გარანტიას და მათი მხრიდან ხემოწერილ ხელშეკრულებას, თუმცა დღემდე ხელმოწერილი ხელშეკრულება არ დაუბრუნებია. 
რაც შეეხება შპს ,,თნ ჯგუფს“ აღნიშნული ხელშეკრულებაც გაფორმდა სასწრაფო და გადაუდებელი წესით 20 მარტს ბატონი გ. წოწკოლაურის დავალებით. მიმწოდებლის თაობაზე საუბარი იყო წინა დღეს სამინისტროში გამართულ შეხვედრაზე, რომელსაც ესწრებოდა ხელმძღვანელობა (გ.წოწკოლაური, ა. თაკალვაძე, ბ. ჯაყელი, ა. ჟვანია, თ. ხარძიანი, სადაც ბატონი ა. თალაკვაძის მიერ აღინიშნა, რომ ფარები საჭიროა პერსონალისთვის და არის მრავალჯერადი გამოყენების და ექვემდებარება სტერილიზაციას). კონტაქტი მოწოდებული იყო ა. თალაკვაძის მიერ.
მიმწოდებელი შპს ,,დოქტორ გუდსი“ (40 000 ცალი ქირურგიული ხალათი) განმარტავდა, რომ საქონელი უკვე მიწოდებული ქონდა სსიპ ,,საგანგებო სიტუაციების კოორდინაციისა და გადაუდებელი დახმარების ცენტრისთვის“ და ითხოვდა სასწრაფო წესით ხელშეკრულების გაფორმებას და საქონლის ღირებულების ანაზღაურებას.
შპს  ,,დენსტალ დენტი“, შპს ,,ვესტ ფარმი“  და შპს ,,თბილისი მედიკი“ მოძიებული იქნა სამინისტროს შესყიდვების სამართველოს მიერ, მოწოდების ვადისა და საქონლის ფასის გათვალისწინებით გაფორმდა ხელეკრულებები. 
ზემოაღნიშნული 6 შესყიდვა, ხელშეკრულებების გაფორმების შემდგომ შეთანხმდა სახელმწიფო შესყიდვების სააგენტოსთან, სააგენტოს მიერ გაცემულია თანხმობები 26 მარტის N1265 და N1251 განკარგულებებით.  
მიმდინარე წლის 21 მარტს ხელმძღვანელობისგან დაგვევალა სასწრაფო რეჟიმში ტესტების შესყიდვის ხელშეკრულების გაფორმება. აღნიშნულ საკითხზე მოლაპარაკებას ჩინურ მხარსეთან, საქართველოს საელჩოს მონაწილეობით აწარმოებდა ადმინისტრაციული დეპარტამენტი (მ. ნიკოლეიშვილი). საკითხის თაობაზე მომზადდა მოხსენებითი ბარათი (21 მარტი N01-2497). ვიანიდან, ხელშეკრულების ღირებულების გათვალისწინებით, მოქმედი კანონმდებლობობა ითვალისწინებს ხელშეკრულების უზრუნველყოფის გარანტიის წარმოდგენას, მიმოწდებელს ეთხოვა აღნიშნული გარანტიის წარმოდგენა. თუმცა  აღნიშნული საკითხი ვერ შეთანხმდა მხარეებს შორის (ჩინურ მხარეს არ აქვს მსგავსი პრაქტიკა).  ტესტების საკითხის ხელშეკრულების გაფორმება კრიტიკულად მნიშვნელოვანი იყო სამინისტროსათვის და მიმწოდებლის თაობაზე საქართველოს საელჩომ მოგვცა დადებითი რეკომენდაცია, სამინისტროს მხრიდან მიღებულ იქნა გადაწყვეტილება (ბრძანება N01-144/ო 21.03.2020) მიმწოდებელის ხელშეკრულების უზრუნველყოფის გარანტიის წარმოდგენისგან გათავისუფლების თაობაზე. აღნიშნულის შემდგომ, ხელშეკრულების პროექტი გადაეგზავნა ჩინურ მახრეს, ხელშეკრულებაზე ხელმოწერა განხორციელდა 23 მარტს (ღირებულება  1 182 500 აშშ დოლარი). საქართველოს მთავრობის 23 მარტის  N184 განკარგულების შესაბამისად, დამტკიცდა ადმინისტრაციული საქმისწარმოების განსხვავებული წესი, სადაც (მუხლი 5) მიმწოდებელი გათავისუფლდა რიგი ვალდებულებებისაგან (ხელშეკრულების უზრუნველყოფის გარანტია, წინასწარი ანგარიშსწორებისათვის საბანკო გარანტიის წარმოდგენა და ა. შ.) ვინაიდან ჩინეთის მხარემ მოგვაწოდა ინფორმაცია ტესტების ხარისხის თაობაზე და მსოფლიოს ყველა ქვეყნიდან გაიხმო ტესტები, ხელშეკრულება მხარეთა შეთანხმებით შეწყდა და ანაზღაურებულია მოლოდ 22 510 დოლარი, ვალიდური ტესტების ღირებულება.
მიმიდინარე წლის  25 მარტს გადვევალა გადაუდებელ რეჟიმში პირბადისა და დამატებით ქირურგიული ხალათების შესყიდვა, რაც განპირობებული იყო მარნეულისა და ბოლნისის მუნიციპალიტეტებში შექმნილი ეპიდემიოლოგიური სიტუაციიდან გამომდინარე (გაიზარდა მოთხოვდა პირადი დაცვის საშუალებებზე). დაჩქარებულ რეჟიმში გაფორმდა ხელშეკრულებები შპს „დოქტორ გუდსი“-თან (80 000 ცალი ქირურგიული ხალათი საერთო ღირებულებით 218 400 ლარი).
მიმდინარე წლის 26 და 27 მარტს განხორციელდა მიმიართვა სახელმწიფო შესყიდვების სააგენტოსთან თანმობის მიღების მიზნით, საკითხი განხილვის პროცესშია. სააგენტოს მხრიდან თანხმობის გაცემის ბოლო ვადებია 31 მარტი და 1 აპრილი.
გარკვეულ პერიოდში მწვავედ იდგა კომბინიზონების დეფიციტი და საჭირო იყო შესყიდვის განხორციელება. ბატონი ა. თალაკვაძის მიერ მოწოდებული იქნა თურქეთში მცხოვრები ქართველის რევაზ??? კონტქატი, რომელსაც ქონდა თურქეთიდან 20 000 ცალი კომბინიზონის მოწოდების შესაძლებლობა 5,80 აშშ. დოლარად. აღნიშნულ პიროვნებასთან მრავალჯერადი სატელეფონო საუბრებით გაირკვა, რომ თურქული მხარე ვერ შეძლებდა საქონლის მოწოდებას.
პანდემიური სიტუაციიდან გაომდინარე საჭირო იყო მარაგების შევსება. სასწრაფო წესით დაგვევლა შპს ,,Weekend” -თან (დირექტორი ბ. გოლეთიანი) ხელშეკრულების გაფორმება. აღნიშნული ორგანიზაციის მიერ წარმოდგენილი იქნა ხელშეკრულება - რომლის პირობების დაკორექტირება და სამინისტროს ინტერესების გათვალისწინება შეუძლებელი იყო. გაფორმდა ხელშეკრულება დაჩქარებულ რეჟიმში.
რაც შეეხება უცხოელ კონტრაჰენტებთან ურთიერთობას, საგანეგბო სიტუაციების პირობებში, ზემოხსენებული განკარგულების შესაბამისად არ ვრცელდება სახელმწიფო შესყიდვის კანონები.  სამინისტროს მიერ გაფორმებულია პირადი დაცვის საშუალებების შესყიდვაზე ხელშეკრულება (პ/2703031101/30 ღირებულებით 1 882 392 აშშ დოლარი) რომელიც არ ითვალისწინებს საქონლის ტრანსპორტირების ხარჯებს. ჩვენს ხელთ არსებული ზეპირი ინფორმაციით, ტვირთის ტრანპორტირების საკითხის ორგანიზებას უზრუნველყოფდა საგარეო საქმეთა სამინისტრო, შესაბამისად არ მომხდარა ტრასნპორტირებისთვის საჭირო ღონისძიებების/პროცედურების გატარება: არ მომხდარა პოტენციური მიმწოდებლების მოძიება, მომსახურების ღირებულებისა და პირობების დადგენა. მოცემულ მომენტში დაგვევალა ტრანსპორტირების მომახურების  ორგანიზება და შესაბამისად ხელშეკრულების გაფორმება კონკრეტულ კომპანიასთან -  190 000 ევროზე. სამინიტრო ამ  ეპატზე არ ფლობს არანაირ  ინფორმაციას მსგავსი მომსახურების რეალურ ღირებულასთან დაკავშირებით და ამ შემთხევავშიც სამინისტრო დადგება რისკის ქვეშ მაკონტროლებელბის და არა მხოლოდ (ყველა შესყიდვის ხელშეკრულება იტვირთება სახელმწიფო შესყიდვების ვებგვერდზე და ხდება საჯარო) მხრიდან.
კორონავირუსის სადიაგნოსტიკო ტესტების შესყიდვა დაგვევალა შპს ,,სოლემარტისგან“ რომელმაც ტესტები მიაწოდა თი ბი სი ბანკს და ამ ტესტებზე დადებითი რეკომენდაცია იყო ა. გამყრელიძისგან (სააკოორდინაციო საბჭოს სხდომაზე). საკითხის შესახებ ინფორმირებული იყო თ. გაბუნია. განხორციელებული შესყიდვა შეთანხმდა სახელმწიფო შესყიდვების სააგენტოსთან.

